
Communications 2009-38-C  

 

ᐃᖃᓗᐃᑦ, ᓄᓇᕗᑦ (ᔫᓂ 12, 2009) - ᐊᕐᕌᒍᓄᑦ ᐱᖓᓱᓄᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 
ᐊᖏᕈᑎᓕᐅᖅᓯᒪᓕᖅᑐᑦ ᖁᓪᓕᖅ ᐊᐅᓚᔪᓐᓇᐅᑎᓪᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᐅᓪᓗᒥ ᐊᑎᓕᐅᖅᑕᐅᖅᑲᐅᔪᖅ ᕼᐊᓐᑐ ᑐᑐᒧᑦ, ᒥᓂᔅᑕ ᑲᒪᒋᔭᖃᕐᑐᖅ QEC-ᑯᓐᓂᒃ, ᑖᓂᐊᓕ ᓲᓴᒃ, ᒥᓂᔅᑕ 
ᑲᒪᒋᔭᖃᕐᑐᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥᒃ ᐊᒻᒪᓗ ᑕᒡ ᕘᒃᒪᓐ, ᐊᖏᔪᖅᑳᖅ ᓄᓇᕗᒻᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. ᐊᖏᖃᑎᒌᒍᑦ ᐅᐃᒍᑦᓯᒍᑕᐅᔪᖅ ᐅᑎᕆᐊᖅᓯᒪᓪᓗᓂ ᔭᓐᓄᐊᓕ 1, 2008-ᒥᒃ 
ᑎᓯᐱᕆ 31, 2010-ᒧᑦ ᐊᑐᓕᖅᑎᑕᐅᑦᓴᐅᑎᒋᓂᐊᖅᑐᑎᒃ. 
 

“ᐊᑦᓱᕉᑎᖃᕋᑦᑕ ᐃᖅᑲᓇᐃᔭᖅᑎᑦᓴᖅᓯᐅᖃᑦᑕᓂᕐᒧᑦ ᐃᖅᑲᓇᐃᔭᖅᑎᖃᑯᑖᖃᑦᑕᓂᕐᒧᓪᓗ, ᖁᕕᐊᓪᓚᕆᑦᑐᖓ 
ᐊᖏᖃᑎᒌᒍᓐᓇᖅᓯᒪᒻᒪᑕ ᐊᐅᓚᔪᓐᓇᐅᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ,” ᐅᖃᖅᓯᒪᔪᖅ ᑐᑐ, ᒥᓂᔅᑕ 
ᑲᒪᒋᔭᖃᕐᑐᖅ QEC-ᑯᓐᓄᑦ. “ᐊᖏᖃᑎᒌᒍᒻᒧᑦ ᐊᔩᖅᑎᐅᓚᐅᖅᑐᑦ ᐊᑦᓱᕈᑦᓯᐊᓚᐅᖅᑐᑦ ᐊᔩᖃᑎᒌᓐᓂᖏᑦ NEU-ᑯᓐᓄᑦ 
ᑐᓴᕈᒥᓇᖅᑑᖁᓪᓗᒋᑦ ᐱᓕᕆᖃᑎᒌᑦᓯᐊᕈᓐᓇᖁᓪᓗᒋᓪᓗ ᖃᐅᔨᒪᐃᓐᓇᖅᑐᑎᒃ ᐊᑑᑎᖃᕐᓂᖏᓐᓂᒃ ᐃᑲᔪᕐᓂᖏᓐᓂᓪᓗ 
QEC-ᑯᑦ ᐃᖅᑲᓇᐃᔭᖅᑎᖏᑦ ᐋᖅᑭᑦᓱᐃᕙᓪᓕᐊᓂᕐᒧᑦ ᐆᒻᒪᖅᑯᑎᓕᕆᔨᒃᑯᑦ ᓯᕗᓂᑦᓴᖓᓂᒃ. 
 

“ᐊᖏᖅᑕᐅᕋᑖᖅᑐᖅ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓄᑦ ᐊᖏᖃᑎᒌᒍᑦ ᐱᒋᐊᒃᑲᓐᓂᕈᑕᐅᔪᖅ ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᓄᓇᕗᒻᒥᓗ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᓈᒻᒪᑦᑐᓂᒃ ᑮᓇᐅᔾᔭᑦᓵᖏᑦ 
ᐊᖏᓪᓕᒋᐊᖅᑐᑎᒃ ᐱᐅᓯᕚᓪᓕᖅᑐᓂᓗ ᐱᓕᕆᖃᑎᒌᒍᓐᓇᕐᓂᖏᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐊᓯᔾᔨᕈᑎᓂᒃ, 
ᐃᓚᒋᔭᐅᓪᓗᓂ ᓄᑖᑦ ᐃᖅᑲᓇᐃᔮᓂᒃ ᕿᒥᕐᕈᒋᐊᖃᑦᑕᓂᕐᒧᑦ ᐸᕐᓇᐅᑎᒥᒃ,” ᐅᖃᖅᓯᒪᔪᖅ ᑕᒡ ᕘᒃᒪᓐ, ᐊᖏᔪᖅᑳᖅ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. 
 

ᐊᕐᕌᒍᓄᑦ ᐱᖓᓱᓄᑦ ᐊᖏᖃᑎᒌᒍᑦ ᐃᓗᓕᓕᒃ ᐊᑭᑦᑐᕆᐊᕐᓂᕐᒥᒃ 3.28 ᐳᓴᓐᑎᓂᒃ 2008-ᒥ; 3.64 ᐳᓴᓐᑎᓂᒃ 
2009-ᒥ; ᐊᒻᒪᓗ, 5.0 ᐳᓴᓐᑎᓂᒃ 2010-ᒥ. ᐃᓗᓕᖃᕐᒥᔪᖅ ᐊᑭᑦᑐᕆᐊᕐᓂᖏᓐᓂᒃ ᓄᑦᑎᖅᑕᐅᓂᕐᒧᑦ ᐃᑲᔫᑎᓂᒃ, 
ᐊᔾᔨᓴᐃᓐᓇᖓ ᓄᓇᕗᑦ ᒐᕙᒪᒃᑯᖏᑕ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑎᖓᓂᒃ. 
 

“ᖁᕕᐊᓪᓚᕆᑦᑐᖓ ᐊᑎᓕᐅᖅᑕᐅᒻᒪᑦ ᐊᕐᕌᒍᓄᑦ ᐱᖓᓱᓄᑦ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑦ,” ᐅᖃᖅᓯᒪᔪᖅ ᓲᓴᒃ. 
“ᖁᔭᓐᓇᒦᒃ ᐃᓚᒋᔭᐅᓚᐅᖅᑐᓄᑦ ᐊᔩᖅᑎᐅᓚᐅᖅᑐᓄᑦ ᐱᓕᕆᐊᖃᖅᓯᒪᓂᖏᓐᓄᑦ, ᐊᑦᓱᕈᖅᐸᑦᑐᑦ ᐃᖅᑲᓇᐃᔭᖅᑏᑦ 
ᑭᒡᒐᖅᑐᐃᓪᓚᕆᒻᒪᑕ ᑕᒪᒃᑮᓐᓂᑦ ᐊᐅᓚᑦᓯᔨᖏᓐᓂᒃ ᔫᔨᐊᓐᑯᓂᓪᓗ.” 
 

ᐊᓯᖏᑦ ᐃᑲᔫᓯᐊᖅᑖᖏᑕ 5 ᐳᓴᓐᑎᓂᒃ ᐊᑭᑦᑐᕆᐊᕐᓂᖏᑦ ᐃᖅᑲᓇᐃᔭᕐᓇᐅᑎᓐᓇᒍ ᐃᖅᑲᓇᐃᔭᕐᓂᕐᒧᑦ, 
ᑲᒥᑦᑖᕈᓐᓇᐅᑎ ᐋᓐᓂᕇᒃᑯᑎᓕᓐᓂᓪᓗ ᐊᓐᓄᕌᖅᑖᕈᑎᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕐᓇᐅᑎᓐᓇᒍ 
ᐃᖅᑲᓇᐃᔭᖃᑦᑕᕆᐊᓕᓐᓄᑦ ᐊᑦᑕᓇᖅᑐᒦᑦᑕᐃᓕᒍᑎᓂᒃ ᓱᓇᒃᑯᑖᖃᕐᓗᑎᒃ. 
 

ᐊᔾᔨᖓᓂᒃ QEC-ᑯᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ ᐊᖏᕈᑎᖓᓂᒃ ᑕᑯᒍᒪᒍᕕᑦ ᖃᐅᔨᒋᐊᕈᓐᓇᖅᑐᑎᑦ ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᖏᓐᓄᑦ (867) 793-4200, ᐅᕝᕙᓘᓐᓃᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᒃᑯᖏᓐᓂ (867) 979-4209. 
 

### 
 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ: 
ᔮᔾᔨ ᕼᐃᒃᔅ, ᒥᓂᔅᑕᐅᑉ ᐃᑲᔪᖅᑎᖓ     ᑕᒡ ᕘᒃᒪᓐ 
ᒥᓂᔅᑕ ᑲᒪᒋᔭᖃᕐᑐᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᓐᓂᒃ  ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

(867) 975-5038      (867) 979-4209 
Email: ghickes@gov.nu.ca     doug@neu.ca
 

 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

